
Mae'r Gronfa Her Sgiliau yn cael ei chefnogi gan y Gronfa Twf Leol, sy'n cael ei 
hariannu gan Lywodraeth y DU a’i rheoli yng Nghymru gan Lywodraeth Cymru. 
  
Ariennir y Gronfa Twf Leol gan Lywodraeth y DU ac fe'i rheolir yng Nghymru gan 
Lywodraeth Cymru. 

Cyn cwblhau cais, cynghorir ymgeiswyr i ddarllen y Nodiadau Canllaw hyn. 

1. Beth yw'r Gronfa Twf Leol? 

Mae'r Gronfa Twf Leol (CTL) yn rhaglen newydd a ariennir gan Lywodraeth y DU ac 
a gyflwynir yng Nghymru drwy Lywodraeth Cymru dros y cyfnod rhwng 2026 a 
2029. Mae'r gronfa yn disodli Cronfa Ffyniant Gyffredin y DU (CFfGDU) ac mae'n 
darparu cymysgedd o gyllid cyfalaf a refeniw i gefnogi twf busnes, sgiliau a 
chyflogaeth, a phrosiectau seilwaith strategol, gyda blaenoriaethau buddsoddi 
wedi'u cytuno ar y cyd gan Lywodraethau'r DU a Chymru. Ym Mro Morgannwg, 
dyrannwyd blwyddyn o gyllid pontio i'r Cyngor ar gyfer 2026/27, a fydd yn cael ei 
ddefnyddio i gyflawni prosiectau sy'n cryfhau'r economi leol, cefnogi busnesau i 
arloesi a thyfu, gwella sgiliau a chyflogadwyedd, a rhoi cyfleoedd cyllido grant i 
fentrau lleol. 

 
2. Cyflwyniad 

 
Mae Cyngor Bro Morgannwg wedi ymrwymo i gefnogi twf economaidd a 
datblygiad busnes ar draws y sir. Mae'r Gronfa Her Sgiliau yn cael ei hariannu 
drwy'r Gronfa Twf Leol (CTL) a'i nod yw cefnogi busnesau i ddod yn fwy 
cynhyrchiol, cystadleuol ac arloesol, yn ogystal â chynyddu sgiliau a chefnogi pobl i 
gael gwaith. 

 
Bydd y Gronfa Her Sgiliau yn darparu cymorth grant hyblyg ar gyfer prosiectau a 
arweinir gan gyflogwyr sy'n mynd i'r afael â phrinder sgiliau acíwt a heriau'r 
gweithlu mewn sectorau blaenoriaeth. Mae'r gronfa yn annog dulliau arloesol o 
ddatblygu'r gweithlu, creu llwybrau i gyflogaeth, cefnogi dilyniant sgiliau a helpu 
busnesau i gael mynediad at y talentau a'r hyfforddiant angenrheidiol i dyfu ac 
arloesi. 
 
Gan gydnabod nad yw rhaglenni darparu sgiliau a chyllido traddodiadol bob amser 
yn diwallu anghenion lleol, bydd y gronfa yn cefnogi prosiectau cydweithredol sy'n 
profi dulliau newydd ac yn ymateb i fylchau a nodwyd yn y ddarpariaeth. 

Bydd blaenoriaeth yn cael ei roi i fentrau sy'n cefnogi pobl ifanc, unigolion sy'n 
wynebu dileu swyddi, preswylwyr economaidd anweithgar a grwpiau eraill sydd 
heb gynrychiolaeth ddigonol i gael mynediad at hyfforddiant, datblygu sgiliau a 
chyfleoedd cyflogaeth..   
 
Bydd y rhaglen hefyd yn cefnogi cyflawni argymhellion sy'n dod i'r amlwg o 
astudiaethau lleol a rhanbarthol diweddar sy'n ymwneud â chryfhau llwybrau 
sector sylfaenol, ehangu'r ddarpariaeth sgiliau trawsbynciol, cefnogi clystyrau 
cyflogaeth gwerth uchel a chadwyni cyflenwi lleol, twf gwyrdd a'r trawsnewid i 
economi carbon isel. 

 
Trwy helpu busnesau i gael mynediad at y sgiliau sydd eu hangen i fabwysiadu 
technolegau newydd, cofleidio arloesi ac ymateb i ofynion newidiol y farchnad, 
bydd y rhaglen yn cyfrannu at dwf economaidd cynaliadwy, gwytnwch y gweithlu 
ac economi fwy cynhwysol a ffyniannus yn y Fro. 

 
3. Y cynnig 

 
Bydd y Gronfa Her Sgiliau yn cynnig grantiau hyd at £5,000 (uchafswm 80% o 
gostau'r prosiect). Rhaid i ymgeiswyr gyfrannu 20%. Rhaid cwblhau'r holl 
weithgareddau a ariennir a chyflwyno tystiolaeth berthnasol cyn 31 Mawrth 2027. 
Bydd dyddiad cau yn cael ei nodi yn eich llythyr dyfarnu cyllid os cymeradwyir eich 
cais.. 

 
Yn unol â'r CTL, mae'r grant yn ceisio cefnogi mentrau o fewn y meysydd 
blaenoriaeth canlynol ar gyfer Bro Morgannwg, sydd wedi'u nodi yn y Bartneriaeth 
Sgiliau Ranbarthol.  

 
Mae'r sectorau â blaenoriaeth yn cynnwys: 

• Deunyddiau a Gweithgynhyrchu Uwch (gan gynnwys gweithgynhyrchu 
bwyd) 

• Lled-ddargludyddion Cyfansawdd 
• Adeiladu 

• Creadigol 
• Technoleg Ariannol 
• Yr Economi Sylfaenol Ddynol (Addysg, Iechyd, Gofal Cymdeithasol, Gofal 

Plant a Gwasanaethau Brys) (ac eithrio gwasanaethau statudol) 
• Yr Economi Sylfaenol Ddynol (Lletygarwch, Manwerthu a Thwristiaeth) 

 Bydd y sectorau uchod yn cael blaenoriaeth wrth adolygu ceisiadau. 

 

Yn ddiweddar, mae Cyngor Bro Morgannwg wedi comisiynu Astudiaeth o’r 
Economi, Cyflogaeth a Sgiliau, a nododd fylchau sylweddol mewn sgiliau a heriau 
i'r gweithlu. Felly, mae gennym ddiddordeb arbennig mewn ceisiadau sy'n 
cyflawni'r canlynol: 

• Cryfhau llwybrau sector sylfaenol 
(Er enghraifft, cryfhau llwybrau rheoli ac arweinyddiaeth o fewn iechyd a 
gofal cymdeithasol) 

• Ehangu’r ddarpariaeth sgiliau trawsbynciol 
(Mae llawer o swyddi yn newid a chyda nhw mae gofynion sgiliau yn 
newid hefyd – er enghraifft, sgiliau digidol, cyfathrebu, datrys problemau a 
meddwl beirniadol, cynaliadwyedd a sgiliau gwyrdd) 

• Cymorth ar gyfer clystyrau cyflogaeth gwerth uchel a chadwyni cyflenwi 
lleol, a'r trawsnewid i economi carbon isel 
(Er enghraifft, gweithgynhyrchu a pheirianneg uwch gan gynnwys 
peirianneg awyrofod, mecanyddol, trydanol ac electronig, ymgorffori 
gweithgynhyrchu craff, ynni gwyrdd, creadigol digidol, cymorth ar gyfer 
llwybrau technegol a phroffesiynol). 
 

4. Eligibility 
 
Pwy all wneud cais? 
Mae'r Gronfa Her Sgiliau yn agored i geisiadau gan fentrau sydd: 
• Yn gweithredu ym Mro Morgannwg 
• Â chyfeiriad busnes cofrestredig ym Mro Morgannwg 
• Yn fusnesau sefydledig, gydag o leiaf 12 mis o fasnachu 
• Yn cyflogi o leiaf 2 aelod o staff cyfwerth ag amser llawn 

Mae'r Gronfa Her Sgiliau yn croesawu cynigion cydweithredol o sawl busnes. 
Rhaid i holl bartneriaid cais cydweithredol fod wedi'u lleoli yn y Fro. Bydd angen 
enwi ac enwebu prif ymgeisydd at ddibenion cyllido a chyllid. Dylai'r prif 
ymgeisydd fod yr endid cyfreithiol fydd yn ymrwymo i'r cytundeb grant, yn 
derbyn ac yn rhoi cyfrif am y cyllid, ac yn ymarfer rheolaeth dros incwm a 
gwariant y prosiect. Bydd yr ymgeisydd arweiniol hefyd yn gyfrifol am 
gyflwyno'r holl dystiolaeth berthnasol. 

 

Pwy na all wneud cais? 

Mae rheolau'r Gronfa Her Sgiliau yn gwahardd y canlynol rhag gwneud cais: 

• Y rhai sydd y tu allan i'r terfynau daearyddol a nodir uchod 
• Busnesau sydd wedi bod yn masnachu am lai na 2 flynedd 
• Busnesau sy’n canolbwyntio ar godi arian elusennol 
• Cyrff statudol 
• Grwpiau gwleidyddol    
• Unig fasnachwy 
• Y rhai nad ydynt yn fodlon ymrwymo i gyfle cyfartal o ran iaith, hil, rhyw, 

cyfeiriadedd rhywiol, cred neu, cyn belled ag y bo'n ymarferol, anabledd. 
 

Ni fydd unrhyw fusnes lle mae ystyriaethau moesegol neu’n ymwneud ag enw 
da yn cael eu hystyried yn gymwys. Er enghraifft, busnesau sy'n gysylltiedig â 
hyrwyddo safbwyntiau crefyddol neu wleidyddol penodol; gamblo; pornograffi; 
cynnig gwasanaethau rhywiol o unrhyw fath; unrhyw weithgareddau 
anghyfreithlon; a busnesau eraill yr ystyrir eu bod yn 'newydd a dadleuol' gan y 
Cyngor. 

 

Beth y gellir ei ariannu? Prosiectau Cymwys (Refeniw): 

Bydd y grant yn ariannu prosiectau sy’n cael eu harwain gan gyflogwyr 
(refeniw) sy'n mynd i'r afael â phrinder sgiliau acíwt a heriau'r gweithlu. 

Mae'r gronfa yn annog dulliau arloesol o ddatblygu'r gweithlu, creu llwybrau i 
gyflogaeth, cefnogi dilyniant sgiliau a helpu busnesau i gael mynediad at y 
talentau a'r hyfforddiant angenrheidiol i dyfu ac arloesi. 
 
Gan gydnabod nad yw rhaglenni darparu sgiliau a chyllido traddodiadol bob 
amser yn diwallu anghenion lleol, bydd y gronfa yn cefnogi prosiectau 
cydweithredol sy'n profi dulliau newydd ac yn ymateb i fylchau a nodwyd yn y 
ddarpariaeth. 
 

 
Gall gweithgareddau dangosol gynnwys, ond heb fod yn gyfyngedig i: 
• Bwtcamps sgiliau  
• Cyrsiau hyfforddi achrededig/heb eu hachredu  
• Hyfforddiant hyblyg, sy'n cael ei arwain gan alw, sy’n cyd-fynd â'r galw o 

sectorau twf uchel a rhanbarthol bwysig..    
• Mynd i'r afael â bylchau mewn sgiliau rhanbarthol neu wedi'u teilwra i 

fanteisio ar gyfleoedd economaidd rhanbarthol (e.e. ynni).    
• Prentisiaethau neu gymwysterau eraill sy'n gysylltiedig â bylchau neu alw a 

nodwyd.   
• Hyfforddiant modiwlaidd neu fuddsoddiad mewn sgiliau i fodloni galw 

penodol    
• Galluogi sgiliau i gefnogi cynhyrchiant, gan gynnwys sgiliau digidol. 

Sylwch, os nad ydych wedi cofrestru ar gyfer TAW, yna gallwch gynnwys TAW 
yn eich costau a hawlir.  Os ydych wedi cofrestru ar gyfer TAW, yna rhaid eithrio 
TAW o'ch costau. 

 

Beth na ellir ei ariannu? Costau anghymwys: 

• Gwariant ôl-weithredol lle talwyd am nwyddau a gwasanaethau eisoes 
• Cyrsiau hyfforddi hamdden nad ydynt yn gysylltiedig â chyflogaeth 
• Cyrsiau a ariennir mewn mannau eraill ar hyn o bryd 
• Prosiectau sydd heb ddangos yr angen 
• Costau cyflogau 
• Cyfraniadau amser staff neu mewn nwyddau fel arian cyfatebol 

• Gweithgareddau sydd â bwriad, defnydd neu gyflwyniad gwleidyddol pleidiol 
• Ni fydd pryniannau arian parod yn cael eu hystyried ar gyfer taliad grant 
• TAW lle y gellir ei adennill 

Sylwer: Ni fydd ceisiadau yn destun gwiriadau diwydrwydd dyladwy ac ni fydd 
grantiau'n daladwy pan fydd ardrethi busnes a/neu treth gyngor ymgeisydd 
mewn ôl-ddyledion. 

 
5. Dangosyddion Perfformiad Allweddol (DPA), Allgynnyrch a Chanlyniadau 

Mae'r cynllun hwn yn cyd-fynd â Blaenoriaeth 2 CTL: Gwella sgiliau'r gweithlu 
trwy hyfforddiant hyblyg, sy'n cael ei arwain gan y galw, sy'n cyd-fynd ag 
anghenion sectorau twf uchel a rhanbarthol bwysig. 
 
Bydd gofyn i ymgeiswyr nodi ac ymrwymo i gyflawni set gymesur o allgynnyrch 
a chanlyniadau, ar gyfer lefel y buddsoddiad grant y gofynnir amdano. 
 

Cofiwch bod gan bob Allgynnyrch a Chanlyniad DPA feini prawf tystiolaeth 
llym, sydd i'w gweld yn Atodiad 1 o'r Canllaw hwn. Rhaid i bob cais 
llwyddiannus ddarparu'r dystiolaeth angenrheidiol, neu bydd cyllid yn cael ei 
dynnu'n ôl neu ei adfer, fel sy'n berthnasol i gam y dyfarniad. 

 

Mae’n RHAID i'r ceisiadau gefnogi o leiaf un o'r canlynol:: 

• OP12: Nifer y bobl sy'n ymgymryd â dysgu achrededig 
• OP13: Nifer y bobl sy'n ymgymryd â dysgu nad yw’n achrededig 
• OP15: Nifer y bobl sy'n cyflawni cymhwyster 

 Dylai’r ceisiadau hefyd geisio cefnogi o leiaf un o'r canlynol: 

• OP02: Nifer y mentrau sydd wedi’u cysylltu â marchnadoedd newydd 
• OP03: Nifer y mentrau sydd â photensial twf uchel wedi'u cefnogi i 

ehangu 
• OP09: Nifer y mentrau sy’n mabwysiadu technolegau neu brosesau sy’n 

newydd i’r cwmni 
• OP10: Nifer y cynnyrch sydd â lefel parodrwydd technoleg (LPT) gwell 

yn eu datblygiad 

• OC01: Swyddi newydd sydd wedi’u creu o ganlyniad i gymorth (cyfwerth 
ag amser llawn) 

• OC04: Nifer y mentrau sydd â chynhyrchiant gwell o fewn chwe mis 
• OC05: Mentrau sy'n trosglwyddo'n llwyddiannus i fandiau maint uwch 
• OC06: Cynnydd mewn allforio rhyngwladol (£m) 
• OC08: Nifer y cynnyrch sy’n newydd i’r farchnad 
• OC09: Cyllid Ymchwil, Datblygu a Menter a godwyd 
• OC10: Nifer y bobl mewn cyflogaeth, gan gynnwys hunangyflogaeth, ar 

ôl cael cymorth 
• OC11: Nifer y bobl mewn cyflogaeth gynaliadwy ar ôl cael cymorth 
• OC12: Nifer y bobl sy’n gwneud cynnydd mewn cyflogaeth ar ôl cael 

cymorth 
 
 

Bydd angen i bob cais llwyddiannus ddarparu tystiolaeth i gefnogi: 
• OP05: Nifer y mentrau sy'n cael grantiau 
• OC07: Cyd-fuddsoddiad gan y sector preifat 

 
Gall prosiectau sy'n methu â chyflawni allgynnyrch a chanlyniadau y cytunwyd 
arnynt fod yn destun adfachu. 
 
Mae Atodiad 2 o'r canllawiau hefyd yn rhannu gwybodaeth DPA ychwanegol y 
cyfeirir ati fel Unedau Eilaidd. Cyfeiriwch at y rhain yn eich cais os yw'n 
berthnasol i gais eich prosiect. 
 
PWYSIG:  Mae ymgeiswyr yn gyfrifol am ddod o hyd i a recriwtio cyfranogwyr 
ar gyfer unrhyw raglenni hyfforddi, datblygu neu weithlu a gefnogir drwy'r 
Gronfa Her Sgiliau. Pan fo angen cymorth ar gyflogwyr i nodi ymgeiswyr addas, 
gall y Cyngor ddarparu arwyddion i wasanaethau cyflogadwyedd a chymorth 
recriwtio lleol perthnasol, gan gynnwys Cyflogadwyedd y Fro, yr Adran Gwaith 
a Phensiynau (DWP), Gyrfa Cymru a phartneriaid priodol eraill.   

6. Proses gwneud cais 
 
Mae'n ofynnol i ymgeiswyr gyflwyno datganiad o ddiddordeb yn ymwneud â'r 
gronfa, ddylai nodi’n glir beth yw'r her, pam mae angen cymorth arnynt a'r 
effaith ddisgwyliedig ar y busnes.   
 
Cam 1: Datganiad o Ddiddordeb 
Cam 2: Cais Llawn 
 

7. Meini Prawf Asesu 
 
Bydd ceisiadau’n cael eu hasesu yn erbyn tri maes allweddol: Effaith, Modd 
Cyflawni, a Dull y Prosiect. Dylai ymgeiswyr sicrhau bod eu cynigion yn dangos 
yn glir sut mae eu prosiectau yn mynd i'r afael ag amcanion y gronfa, y gellir eu 
cyflawni'n llwyddiannus, a chyfrannu at uchelgeisiau ehangach y Gronfa Twf 
Leol a blaenoriaethau'r Cyngor. 
 
Prosiectau sydd yn dangos: 

• Dealltwriaeth gref o'r her sy'n cael ei hystyried 
• Tystiolaeth glir o angen 
• Canlyniadau mesuradwy 
• Hyder yn eu gallu i gyflawni'r gweithgareddau arfaethedig, o fewn y 

gyllideb a'r amserlen arfaethedig 

 Yn debygol o sgorio'n fwy ffafriol. 

Bydd ceisiadau sy'n ceisio cefnogi grwpiau heb gynrychiolaeth ddigonol, pobl ifanc, y 
rhai sy'n wynebu dileu swyddi, pobl o ardaloedd â chrynodiad uchel o amddifadedd, 
a'r rhai sy'n ddi-waith neu'n economaidd anweithgar, yn cael blaenoriaeth. 

 
8. Caffael 

 
Mae angen i'r broses gaffael ddangos y gwerth gorau o arian cyhoeddus. 
Yn seiliedig ar eich amcangyfrif cyn tendro ar gyfer nwyddau neu wasanaethau, 
rhaid cadw at y trothwyon a'r canllawiau caffael canlynol. 

Byddwch yn benodol yn eich manyleb.  Dyma eich cyfle i osod y safon ansawdd 
ar gyfer y gwaith hwn, oni bai y gellir ei gyfiawnhau a gyda chytundeb Cyngor 
Bro Morgannwg mae'n ofynnol i chi fynd gyda'r dyfynbris isaf. Gwneir hyn 
i sicrhau gwerth am arian. 
 
Sylwer: Er bod ymgeiswyr yn cael eu hannog i gael sawl dyfynbris lle bo 
hynny'n bosibl i ddangos gwerth am arian, mae'r Cyngor yn cydnabod efallai na 
fydd hyn bob amser yn ymarferol. Pan nad yw ymgeisydd yn gallu cael 
dyfynbrisiau ychwanegol, rhaid darparu cyfiawnhad clir a rhesymol. Caiff y 
Cyngor, yn ôl ei ddisgresiwn, dderbyn lefel is o dystiolaeth caffael os yw'n 
fodlon bod y cyfiawnhad yn briodol. Bydd unrhyw geisiadau o'r fath yn cael eu 
hystyried fesul achos ac nid yw cymeradwyaeth yn cael ei warantu. 
 
Mae Cyngor Bro Morgannwg yn annog ymgeiswyr wrth ystyried dyfynbrisiau i 
archwilio'r farchnad i weld a oes unrhyw fusnesau ym Mro Morgannwg sy'n 
gallu darparu'r nwyddau a'r gwasanaethau rydych chi’n chwilio amdanynt a'u 
cynnwys yn eich gwahoddiadau i gynnig dyfynbris. Mae gan fusnesau sy'n 
gweithredu yn y Fro rôl bwysig i'w chwarae yn natblygiad y gadwyn gyflenwi a 
thwf economaidd. 
 

9. Talu a Monitro 
 
Bydd y grant yn cael ei dalu yn unol â'r telerau ac amodau yn y llythyr ariannu. 

Bydd y grant fel arfer yn cael ei dalu ar ôl y gwariant ac yn amodol ar gyflwyno 
tystiolaeth lawn o wariant i'r Cyngor yn ogystal ag unrhyw dystiolaeth 
ychwanegol o weithgarwch prosiect sy'n ofynnol i brofi Allgynnyrch a 
Deilliannau’r prosiect. Ar gyfer sefydliadau y byddai hyn yn cyfyngu ar eu gallu i 
gyflawni eu prosiect, siaradwch ag aelod o'r tîm cyn cyflwyno eich cais.  
 
Rhaid i bob DPA gael ei gefnogi gan dystiolaeth briodol fel y'i diffinnir yn y 
fframwaith CTL yn Atodiad A. Bydd methu â darparu tystiolaeth yn arwain at 
beidio â thalu neu adfachu..  
 

10. Telerau ac Amodau 
Mae Cyngor Bro Morgannwg yn cadw'r hawl i ddiwygio a gwneud newidiadau 
i'r cynllun yn unol â chanllawiau cyllido. 
 
Mae cronfeydd yn gyfyngedig ac mae'n broses ymgeisio gystadleuol. Unwaith y 
bydd yr arian wedi'i ddyrannu'n llawn, ni fydd mwy o geisiadau yn cael eu 
hystyried.  
 
Mae’r Cyngor yn cadw’r hawl i gau'r broses ymgeisio datganiadau o ddiddordeb 
yn gynnar os derbynnir cyflwyniadau sylweddol. 
 
Bydd angen i ymgeiswyr gadw at ddyddiadau cau llym drwy gydol y broses, 
gall methu â gwneud hynny atal eich cais rhag symud ymlaen neu gall arwain 
at dynnu eich cynnig cyllid yn ôl. 
 
Rhaid i'r ymgeisydd dderbyn telerau ac amodau'r grant drwy gwblhau'r 
Hysbysiad o Gymeradwyaeth a Thelerau ac Amodau o fewn 14 diwrnod i'w 
derbyn. 
 
Rhaid cymeradwyo eich cais cyn i chi wneud unrhyw bryniannau neu ddechrau 
gwaith, ni fydd unrhyw arian grant yn cael ei gyhoeddi ar gyfer unrhyw eitemau 
a brynwyd neu waith a wnaed cyn cyhoeddi cymeradwyaeth ysgrifenedig. 
 
Rhaid cwblhau'r holl waith cymeradwy a darparu tystiolaeth o'r taliad gan yr 
ymgeisydd cyn y gellir gwneud unrhyw ddyfarniad grant. 

Rhaid cwblhau'r holl wariant sy'n gysylltiedig â'r grant o fewn 4 mis i ddyddiad 
y llythyr cymeradwyo a dim hwyrach na 26 Chwefror 2027.  
 
Bydd disgwyl i ymgeiswyr llwyddiannus ddychwelyd unrhyw dystiolaeth 
ofynnol y gofynnwyd amdani yn rhesymol gan Gyngor Bro Morgannwg, ar ôl 
dyfarnu cyllid, yn unol â'r canllawiau ariannu. Gan gynnwys tystiolaeth sy'n 
ymwneud â thwf busnes a gyflawnwyd ar ôl y cyllid. 
 
Rheoli Cymorthdaliadau 
 
Mae'r Gronfa Her Sgiliau yn cael ei dyfarnu o dan Reolau Cymhorthdal y DU ac 
wedi'i chwmpasu gan Ddeddf bresennol Rheoli Cymhorthdal Llywodraeth y DU 
(2022). Rhaid i bob cais hefyd ystyried sut y byddant yn cyflawni yn unol â 
rheoli cymorthdaliadau yn ôl canllawiau Llywodraeth y DU: 
https://www.gov.uk/government/collections/subsidy-control-regime. 
 
Bydd dyfarniadau Grant Rheoli Cymorthdaliadau yn cael eu gwneud yn unol â 
gofynion Rheoli Cymorthdaliadau / Cymorth Ariannol Lleiaf (MFA) perthnasol. 
Efallai y bydd yn ofynnol i ymgeiswyr ddatgan unrhyw gyllid cyhoeddus arall a 
y maen nhw’n ei dderbyn. Bydd disgwyl i chi roi gwybod i ni yn eich ffurflen gais 
am unrhyw grantiau a chymorth eraill rydych wedi'u derbyn gan y sector 
cyhoeddus dros y 3 blynedd ariannol ddiwethaf. Dylai cyfanswm y Cymorth 
Ariannol Lleiaf (MFA) a dderbyniwyd dros gyfnod treigl o dair blynedd ariannol 
beidio â bod yn fwy na £315,000 fesul busnes*. Os ydych wedi derbyn unrhyw 
gymorth ariannol arall yn y 3 blynedd ariannol diwethaf, rhaid i chi ei ddatgan. 
Cyfrifoldeb yr ymgeisydd yw monitro lefel yr MFA a dderbynnir; gofynnir i chi 
ddatgan nad ydych chi wedi derbyn mwy na’r trothwy os gwneir cynnig. [* Mae 
trothwy ariannol yr MFA yn berthnasol ar lefel grŵp cwmnïau.]  
 
Os nad yw ymgeiswyr yn dangos yn ddigonol bod y prosiect arfaethedig yn 
cydymffurfio o dan Drefn Rheoli Cymorthdaliadau y DU, gellir ei ystyried yn 
anghymwys a gallai eich cais gael ei wrthod.  . 

Rhaid ad-dalu'r grant yn llawn, yn ôl y galw os:: 
• bod yr ymgeisydd wedi gwneud unrhyw gamliwio mewn cysylltiad â'r 

cais 
• ymgeisydd wedi torri unrhyw delerau ac amodau cymwys 
• busnes yn adleoli o fewn 5 mlynedd i ddyfarniad i leoliad y tu allan i Fro 

Morgannwg. 
 

Mae Cyngor Bro Morgannwg yn cadw'r hawl i ddiweddaru'r canllawiau hyn ar 
unrhyw adeg. 
 

11. Atodiad A 

Dangosyddion Perfformiad Allweddol (DPA) Allgynnyrch a Chanlyniadau'r 
Gronfa Twf Leol: Diffiniadau a Meini Prawf Tystiolaeth: 

• Local Growth Fund Wales – Outputs and Outcomes Indicators Framework – 
English 

• Local Growth Fund Wales – Outputs and Outcomes Indicators Framework - 
Welsh 

 

https://www.gov.wales/local-growth-fund-indicators-framework
https://www.gov.wales/local-growth-fund-indicators-framework
https://www.llyw.cymru/y-gronfa-twf-lleol-fframwaith-dangosyddion
https://www.llyw.cymru/y-gronfa-twf-lleol-fframwaith-dangosyddion

